
15 Mei 2008
OMSENDBRIEF AAN DIE SAAKGELASTIGDES EN SKRIBAS VAN DIE SINODES
Geagte Kollega

DRASTIESE VERHOGINGS IN DIE PETROLPRYS
1.
Die Taakspan Fondse het gedurende November 2007 die riglyne vir 2008/2009 se reistoelae goedgekeur.  Die datum vir implementering was 1 Maart 2008.  Sedertdien het die petrolprys drasties toegeneem.
2.
Die uitgangspunt in die verlede was dat hierdie besluite van die Algemene Sinode se Taakspan Fondse, as riglyne onder die aandag van die Sinodes gebring word.  Elke Sinode handel dan met hierdie riglyne, volgens hulle eie besluite.
3.
Daar word jaarliks van AA tariewe gebruik gemaak en die norm van berekening vir 2008/2009 is:
· Vaste koste word bereken op ’n voertuigwaarde van R175 000.  (Dit is dieselfde as die vorige jaar.)

· Loopkoste word steeds bereken op ’n voertuig met ’n kapasiteit van 1 501 tot        1 800cc.

· Daar word volstaan met 18 000 kilometers wat amptelik per jaar gery word.
4.
Gemeentes en hulle predikante het reeds aan die begin van die boekjaar ooreengekom oor die aantal kilometers per jaar wat deur die Kerkraad vergoed word.  Dit word deur die plaaslike omstandighede bepaal.  Hiervolgens word die reistoelae bepaal.  Aan alle gemeente‑predikante word die vaste koste‑komponent (R53 010) betaal en daar kan differensiasie ten opsigte van die loop koste-komponent wees.  Dit wil sê dat alle predikante nie noodwendig 18 000 kilometer ry nie.  Sommige ry meer en ander ry minder.
5.
Sedert November 2007 het die prys van R7,50 tot R9,33 per liter toegeneem.  Dit is ’n verhoging van 24,4%.  Die AA syfers toon watter effek hierdie verhoging op die loop koste-komponent van die reistoelae het.
	
	Riglyne tans
	Nuwe syfers

	Bereken volgens petrolprys van
	R7,50
	R9,33

	Loopkoste
	94,5c per km
	R1,12 per km

	Loopkoste bereken op 18 000
	R17 010
	R20 160

	Minder ry, byvoorbeeld loopkoste bereken op 12 000
	R11 340
	R13 440

	Meer ry, byvoorbeeld loopkoste bereken op 24 000
	R22 680
	R26 880


6.
Ons gee hierdie inligting aan gemeentes deur ter wille van billikheid.  Reiskoste is nie vergoeding nie, maar ’n toelae om die werk mee te doen.  Indien gemeentes nie hierdie aanpassing kan bybring nie, behoort minder kilometers van die predikant verwag te word.  Dit is ’n billike verwagting, indien reistoelae dieselfde bly, maar pertolpryse styg buitensporig.  (Indien dieselfde kilometers teen ’n hoër petrolprys verwag word, moet die predikant die kerkraad subsidiëer.)

7.
Die berekening kan self gedoen word op die webadres van die Automobiel Assosiasie: www.aa.co.za.  Gaan na products & services en dan na rates calculator.  Die calculator is heel onder aan die bladsy.

8.
Hierdie verhoging werk ook deur na die reiskoste vir vergaderinge.  Die Algemene Sinode Taakspan Fondse het besluit dat die reiskoste vir die bywoon van vergaderings van die Algemene Sinode en Diensgroepe/Taakspanne soos volg aangepas word:

Een: 
R2,00 per km vir ontvangers van ’n voertuig- en vervoertoelae.

Twee:
Alle persone wat nie self die vaste koste komponent ontvang nie, ontvang R2,40 per kilometer vir vergaderings van die Algemene Sinode en Diensgroep of Taakspanne van die Algemene Sinode.

Vriendelike groete

DS HJ VAN DER SCHYFF

SKRIBA: Algemene Sinode TAAKSPAN FONDSE

